
[bookmark: _Hlk168063289][bookmark: _Hlk170731263]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ԵՎ ՏԱՎՈՒՇԻ ՄԱՐԶԵՐՈՒՄ ԱՌԱՋԱՑԱԾ ԱՐՏԱԿԱՐԳ ԻՐԱՎԻՃԱԿԻ ՀԵՏԵՎԱՆՔՈՎ ՀԱՅՏԱՐԱՐՎԱԾ ԱՂԵՏԻ ԳՈՏԻՆԵՐԻ ՏԱՐԱԾՔՆԵՐՈՒՄ ԳՅՈՒՂԱՏՆՏԵՍՈՒԹՅԱՆ ՈԼՈՐՏՈՒՄ ԲՆԱԿՉՈՒԹՅԱՆԸ ՊԱՏՃԱՌՎԱԾ ՎՆԱՍԻ ՓՈԽՀԱՏՈՒՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. ՀՀ աշխատանքի և սոցիալական հարցերի նախարարություն

	12.07.2024թ.

	
	                ՆՄ/ԱՀ-2-3/22078-2024

	«Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» որոշման նախագծի վերաբերյալ հայտնում եմ հետևյալը. 
1. նախագծով հստակեցված չէ․ թե ով է շահառուն, մասնավորապես՝ սոցիալական աջակցության միջոցառումների իրականացման հնարավորության հարցը դիտարկելու տեսանկյունից կարևոր է հստակեցնել շահառուն հողի սեփականատերն է, թե՝ հողը փաստացի օգտագործողը, 	
	





Ընդունվել է։


	2. նախագծի հավելվածի 5-րդ կետով սահմանվում է, որ համայնքները սահմանված գումարները ստանալուց հետո 10 աշխատանքային օրվա ընթացքում փոխանցում են շահառուների բանկային հաշվեհամարներին, սակայն հստակեցված չէ շահառուի կողմից բանկային հաշվեհամարի տրամադրման ընթացակարգը՝ նախագծով շահառուի կողմից դիմումի ներկայացման պահանջ սահմանված չէ, 
	Ընդունվել է։


	3. առաջարկում ենք շահառուի տվյալները համեմատել (համադրել) բնակչության պետական ռեգիստրի, քաղաքացիական կացության ակտերի գրանցման մարմինների շտեմարանների տվյալների հետ՝ անճշտություններից կամ անձը հաստատող փաստաթղթերում վրիպակներից խուսափելու համար, 
	Ընդունվել է։


	4. առաջարկում ենք նաև քննարկել նախագծի՝ ՀՀ կառավարության լոկալ որոշում ընդունելու հարցը՝ հիմք ընդունելով ՀՀ կառավարության 2024 թվականի հուլիսի 4-ի N 1043-Ն որոշումը:

	Չի ընդունվել։
Հիմք է ընդունվել «Նորմատիվ իրավական ակտերի մասին» օրենքի 2–րդ հոդվածի 1-ին մասի 1-ին և 6-րդ կետերը, ինչպես նաև փոխհատուցում տրամադրելու վերաբերյալ նախադեպային որոշումները, մասնավորապես,  ՀՀ կառավարության 2023 թվականի հունվարի  26-ի N 96-Ն որոշումը։ 

	2. ՀՀ ֆինանսների նախարարություն
	18.07.2024թ.

	
	№ 01/9-2/15294-2024

	Ձեր 08.07.2024թ. թիվ 01/13457-2024 գրությամբ ներկայացված՝ Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին և «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծերի վերաբերյալ հատնում ենք հետևյալը.
Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին ՀՀ կառավարության որոշման նախագիծ.
[bookmark: _Hlk170829221][bookmark: _Hlk168066205][bookmark: _Hlk170899547]Նախագծով սահմանվում է Հայաստանի Հանրապետության կառավարության 27.05.2024 N 772-Ն որոշմամբ ՀՀ Լոռու և Տավուշի մարզերում 2024թ. մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով նշված մարզերի մի շարք համայնքներում հայտարարված աղետի գոտիներում և դրանց տարածքներում գյուղատնտեսական գործունեություն ծավալող տնտեսավարողների մոտ գյուղատնտեսական կենդանիների անկման կամ կորստի, ինչպես նաև պտղատու ծառերի, հատապտղի թփերի ու ցանքատարածությունների ոչնչացվելու կամ կորստի արդյունքում վնասի փոխհատուցման կարգը (այսուհետ՝ Կարգ), որի վերաբերյալ բովանդակային առումով առարկություններ չունենք:
	Միաժամանակ, նկատի ունենալով, որ կարգի համաձայն փոխհատուցումը տրամադրվում է արտակարգ իրավիճակի հետևանքով պատճառված վնասների գնահատման մարզային հանձնաժողովներում քննարկված, Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով պատճառված վնասների գնահատման (գույքագրման) համայնքային հանձնաժողովների կողմից կազմված և արտակարգ իրավիճակի հետևանքով պատճառված վնասների գնահատման հանրապետական հանձնաժողովի կողմից հաստատված, ըստ համայնքների անկած կամ կորսված գյուղատնտեսական կենդանիների, ոչնչացված կամ կորսված պտղատու ծառերի, հատապտղի թփերի ու ցանքատարածությունների ամփոփված տվյալների հիման վրա՝ սահմանված գնահատված արժեքներին համապատասխան (աղյուսակ N 1), գտնում ենք նպատակահարմար առաջարկել վնասների գնահատման հանձնաժողովներին, խոշոր եղջերավոր կենդանիների անկման կամ կորստի դեպքում վնասի գնահատման համար որպես պարտադիր պահանջ դիտարկել կենդանիների համարակալված և հաշվառված լինելու հանգամանքը:

	

















Ընդունվել է։













Ընդունվել է։


	3. Պետական վերահսկողական ծառայություն

	17.07.2024թ.

	4. 
	Ե/1726-24

	[bookmark: _Hlk170920628]Ի պատասխան Ձեր՝ 2024 թվականի հուլիսի 8-ի թիվ 01/13457-2024 գրության՝ «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» և ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշումների նախագծերի վերաբերյալ հայտնում ենք հետևյալը.
[bookmark: _Hlk170213677][bookmark: _Hlk170213212][bookmark: _Hlk170747369][bookmark: _Hlk170487317] «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման նախագծի հավելվածով կարգավորվում է Հայաստանի Հանրապետության կառավարության 2024 թվականի մայիսի 27-ի N 772-Ն որոշմամբ Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման տրամադրման հետ կապված հարաբերությունները։
Հավելվածի 5-րդ կետի համաձայն՝ նախարարությունը սույն կարգի 3-րդ կետով սահմանված տվյալների հիման վրա 20 աշխատանքային օրվա ընթացքում փոխհատուցման համար նախատեսված գումարները փոխանցում է համայնքների հաշվեհամարներին։
	Մինչդեռ, Նախագծով կարգավորված չէ շահառուների կողմից դիմում, այդ թվում՝ հաշվեհամար ներկայացնելու հետ կապված հարաբերությունները, ժամկետները, որոնց լրանալուց հետո շահառուներին չի տրամադրվի փոխհատուցում, ինչպես նաև՝ չնայած այն հանգամանքին, որ խոսվում է շահառուների հաշվեհամարներին փոխանցում կատարելու մասին, սակայն հստակ կարգավորված չէ փոխանցումները կանխիկ եղանակով իրականացնելու հնարավորության կամ միայն անկանխիկ եղանակով իրականացնելու հետ կապված հարցերը:	
	













Ընդունվել է։


	[bookmark: _Hlk172876138]4․ ՀՀ տարածքային կառավարման և ենթակառուցվածքների նախարարություն
	22.07.2024թ.

	1. 
	ԳՍ/15․3/22650-2024

	«Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» և ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշումների նախագծերը քննարկվել են ՀՀ տարածքային կառավարման և ենթակառուցվածքների նախարարությունում և ՀՀ Լոռու և Տավուշի մարզպետների աշխատակազմերում։
Քննարկման արդյունքներով հայտնում ենք, որ «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման նախագծով բաց է մնում գյուղատնտեսական հողատեսքեր կորցրած բնակիչների և աղետի հետևանքների վերացման ուղղությամբ մաքրման, նոր կոմունիկացիաների անցկացման և վթարավերականգնողական այլ հրատապ և անհետաձգելի աշխատանքների իրականացմամբ պայմանավորված, տվյալ տեղամասերին ու հատվածներին տեխնիկայի մոտեցման այլընտրանքային լուծումներ չլինելու պատճառով, բնակիչներին պատկանող հատված ծառատեսակների փոխհատուցման հարցը։
Ելնելով վերոգրյալից առաջարկում ենք, Կարգում ավելացնել դրույթ՝ հեղեղումների պատճառով գյուղատնտեսական հողատեսքեր կորցրած և վթարավերականգնողական աշխատանքների հետևանքով հատված բարձրարժեք ծառատեսակների դիմաց շահառուներին փոխհատուցում տրամադրելու վերաբերյալ։
Միաժանանակ կից Ձեզ ենք տրամադրում ՀՀ Լոռու և Տավուշի մարզպետի աշխատակազմի կողմից ներկայացված առաջարկությունները։
	
















Մասամբ է ընդունվել։
       Նախագծով ոչնչացված կամ կորսված պտղատու ծառերի համար կարգով նախատեսված է միասնական մոտեցում, դիտարկված դեպքերը սույն նախագծով չեն կարող կարգավորվել, քանի որ չեն առաջացել աղետի հետևանքով։

	Տավուշի մարզպետարան

	1. «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» որոշման նախագծի շրջանակներում աջակցության պահանջվող փաստաթղթերի փաթեթի մեջ ներառել տեղեկանք անասնաբույժից, որը հաստատվում է վարչական ղեկավարի կողմից, այն մասին, որ անձը հաշվառված գյուղատնտեսական կենդանի կամ կենդանիներ ունեցել է առ 01.01.2024թ. կամ էլ ձեռք է բերել դրանից հետո՝ իրավական նորմերը պահպանելու համար: Քանի որ բնակիչների մեծամասնությունը 01.01.2024թ. դրությամբ չեն հաշվառել իրենց պատկանող անասնագլխաքանակը, թռչունները, մեղվափեթակները և այլ:
	                         Չի ընդունվել։
Նախագծով տարբերակված մոտեցում է ցուցաբերվում համայնքների տնտեսությունների գրքերում հաշվառված և չհաշվառված կենդանիների մասով։

	2. Հաշվի ատնելով այն հանգամանքը, որ ՀՀ էկոնոմիկայի նախարարության համապատասխան մասնագետների կողմից Նոյեմբերյան համայնքում կատարված գյուղացիական տնտեսություններին աղետի պատճառած վնասների ուսումնասիրության արդյունքում վնասված գյուղատնտեսական տարածքները տարանջատվել են 3 գոտիների, այն է՝ խիստ վնասված, միջին աստիճանի վնասված և թեթև վնասվածության (ջրածածկված), առաջարկում ենք առաջին գոտու համար սահմանել ամբողջական վնասվածության փոխհատուցում, երկրորդ գոտու համար սեփականատիրոջ կողմից այգու վերականգնման ծախսի համար կատարված աշխատանքների արժեքի փոխհատուցում, 3-րդ գոտում վնասվել են հիմնականում մշակաբույսերը:
	Չի ընդունվել։
Նախագծով միասնական մոտեցում է ցուցաբերված ոչնչացված կամ կորսված կամ վնասված պտղատու ծառերի, հատապտղի թփերի և ցանքատարածությունների համար։

	3. Նախագծի մեջ արտացոլված չէ այն սեփականատերերի փոխհատուցման դրույթը, որոնց գյուղատնտեսական հողատեսքերի մի մասը փաստացի գետը քշել տարել է:
	Մասամբ է ընդունվել։
Նախագծով փոխհատուցում կտրամադրվի հողատեսքերում ոչնչացված կամ կորսված պտղատու ծառերի, հատապտղի թփերի և ցանքատարածությունների համար։

	4. Փոխհատուցման կարգում նախատեսված չէ տնկանյութերի գնահատման կարգը, քանի որ Նոյեմբերյան համայնքում առկա են տնկարաններ, որոնց առկայության փաստը կհիմնավորվի վարչական ղեկավարի կողմից տրված տեղեկանքով:
	Ընդունվել է։
Նախագծում ավելացվել է տնկարանների տնկանյութի վերաբերյալ դրույթ։

	5. Եթե կան հողատարածքներ, որոնք փաստացի պտղատու այգիներ են, սակայն դրանց նկատմամբ առկա չեն սեփականության վկայական կամ իրավահաստատող այլ փաստաթղթեր, որպես այդպիսին հիմք ընդունել տվյալ բնակավայրի վարչական ղեկավարի կողմից տրված տեղեկանքը:
	Ընդունվել է։

	Լոռու մարզպետարան

	[bookmark: _Hlk168060230]Համայնքների ղեկավարների հետ քննարկվել է՝ «Հաստատել Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման նախագիծը:
Որոշման նախագծի հավելվածում՝ անկած կամ կորսված գյուղատնտեսական կենդանիների, ոչնչացված կամ կորսված պտղատու ծառերի, հատապտղի թփերի ու ցանքատարածությունների փոխհատուցման ենթակա գնահատված արժեքների աղյուսակում առաջարկում եմ ավելացնել նաև այն մշակաբույսերի տեսակները, որոնք վնասվել են հեղեղի ժամանակ, օրինակ՝ աշնանացան ցորեն, վարսակ, գարի, ոլոռ և լոբի, տարանջատել գյուղատնտեսական կենդանիները ըստ սեռահասակային կազմի ու ավելացնել այն ձկնատեսակների կորուստները, օրինակ՝ ծիածանափայլ իշխանի, կարմրախայտի, որոնք արձանագրվել են հանձնաժողովների կողմից: 
Կից Ձեզ եմ ներկայացնում աղետի գոտի համարվող համայնքների ղեկավարների դիտարկումները:
	








Մասամբ է ընդունվել։
Նախագիծը լրացվել է այլ հացահատիկային և հատիկաընդեղեն մշակաբույսերի ցանքատարածությունների վերաբերյալ դրույթով, իսկ կենդանիների սեռահասակային կազմի հետ կապված՝ տարանջատում չի կատարվել՝ միասնական մոտեցում է ցուցաբերվել՝ ռիսկերից խուսափելու համար։

	Թումանյան համայնք
[bookmark: _Hlk168059975]<<Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին>> որոշման նախագծի վերաբերյալ Թումանյանի համայնքապետարանը հայտնում է դրական կարծիք։
	Ընդունվել է։

	Տաշիր համայնք
Խնդրում ենք՝ 2024 թվականի մայիսի 25,26-ին ՀՀ Լոռու և Տավուշի մարզերում հեղեղումների պատճառով տուժած աղետի գոտիների տարածքներում գյուղատնտեսության ոլորտում բնակչությանը պատճառված վնասի դիմաց փոխհատուցվող մշակաբույսերի ցանկում ներառել նաև աշնանացան ցորեն, վարսակ, գարի, ոլոռ մշակաբույսերը, քանի որ Լոռու մարզի Տաշիր համայնքում հեղեղումների արդյունքում տվյալ մշակաբույսերի մասով նույնպես բնակչությունը կրել է վնաս։ 
	Ընդունվել է։

	Փամբակ համայնք
«Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման նախագծի վերաբերյալ հայտնում եմ, որ որոշմամբ հաստատված կարգի «Անկած կամ կորսված գյուղատնտեսական կենդանիների, ոչնչացված կամ կորսված պտղատու ծառերի, հատապտղի թփերի ու ցանքատարածությունների փոխհատուցման ենթակա գնահատված արժեքները» ցանկի 1-ին կետում առաջարկում եմ ավելացնել 1․17 ենթակետ՝ ծիածանափայլ իշխանի միջին կազմ անվանմամբ, ինչպես նաև կորսված հատապտղի թփերը գնահատել նաև հատով։
	





Չի ընդունվել։
Հանձնաժողովների ներկայացրած նախնական տվյալներով հատապտղանոցները ներկայացված է եղել  քառ․ մետրով, որից ելնելով դիտարկվել է նախագծում։ 
Իսկ ծիածանափայլ իշխանի համար նպատակահարմար է համարվել փոխհատուցել միայն մայրական կազմի համար։ 

	Գյուլագարակ համայնք
Տեղեկացնում ենք, որ Գյուլագարակի համայնքապետարանը ՀՀ կառավարության որոշմաննախագծի վերաբերյալ հայտնում է դրական կարծիք։
	Ընդունվել է։

	Ստեփանավան համայնք
Տեղեկացնում ենք, որ Ստեփանավանի համայնքապետարանում քննարկվել է ՀՀ կառավարության որոշման նախագիծը։ Ուսումնասիրելով վերոհիշյալ նախագիծը տալիս ենք Ստեփանավան համայնքապետարանի կարծիքը՝ փոխհատուցման ենթակա աղյուսակում բացակայում են կենդանիների գնահատումը ըստ սեռահասակային սանդղակի, օրինակ՝ խոզի պարագայում բացակայում է խոզամայրը, շիշակը, թռչունների պարագայում առկա է միայն հավ, բադ, սագ, սակայն կարծում ենք, որ կարելի է նշել ըստ տարիքի։
Ստեփանավան համայնքում աղետից տուժած ֆիզիկական և իրավաբանական անձանց արձանագրություններում առկա է կարմրախայթի մանրաձուկ շուրջ 1400 կգ, որը բացակայում է գնահատման աղյուսակում առաջարկում ենք ներգրավել նաև կարմրախայթ ձուկը։
Միամյա բույսերի համար նախատեսվում է 1 հա-ի նախատեսված ծախսերի հաշվով փոխհատուցում, Ստեփանավանի համայնքապետարանը կարծում է, որ պետք է որոշման նախագծում ներառվի նաև աղետից տուժված քաղաքացիների ցանքատարածություններից ստացվող եկամուտները։
	Չի ընդունվել։
Ռիսկերից խուսափելու համար բոլոր գյուղատնտեսական կենդանիների համար կիրառվել է միասնական մոտեցում։ Ըստ մարզպետարանից ստացված տեղեկատվության Լոռու մարզի ձկնաբուծարաններում կարմրախայտ ձուկ չի բուծվում։
Միաժամանակ եկամուտների գծով փոխհատուցում նախագծով չի նախատեսվում։








	Ալավերդու համայնք
«ՀՀ Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում, գյուղատնտեսության ոլորտում բնակչությանը պատճառված վնասի փոխհատուցման կարգի» (այսուհետ՝ Կարգ) վերաբերյալ ՀՀ կառավարության որոշման նախագիծը Ալավերդու համայնքապետարանում ուսումնասիրվել, քննարկվել է, որին ընդհանուր առմամբ հավանություն է տրվել։ Համայնքի գյուղատնտեսության ոլորտի աղետից  տուժած տնտեսվարողներին պատճառած վնասի փոխհատուցման տրամադրումը որոշակիորեն կնպաստի, կօժանդակի վերջիններիս ֆինանսական վիճակի հմարավորինս կայունացման և հետագա գործունեության վերսկսման և վարման խնդրին։ ՀՀ կառավարության որոշման նախագծի համապատասխան աղյուսակով ներկայացված «Անկած կամ կորսված գյուղատնտեսական կենդանիների, ոչնչացած կամ կորսված պտղատու ծառերի, հատապտղի թփերի ու ցանքատարածությունների փոխհատուցման ենթակա գնաահատման արժեքների» աղյուսակի երկրորդ գլխով ներկայացված և 2․1, 2․2, 2․4, 2․5 տողերով նախատեսված փոխհատուցման գումարի չափերի (միավորի հաշվով) առաջարկում ենք (հնարավորության դեպքում) համապատասխանաբար նախատեսել 3000 /երեք հաազր/, 800 /ութ հարյուր/, 200 /երկու հարյուր/ և 180 /հարյուր ութսուն/ ՀՀ դրամ։ Միաժամանակ հարկ ենք համարում նաև նշել ստեղծված մի վիճակի մասին, որի վերաբերյալ ըստ մեր նկատառումների պետք է ցուցաբերվի առանձնակի և յուրահատուկ մոտեցում և կիրառվեն գնահատման ու փոխհատուցման այլ չափանիշներ։ Խնդիրը կայանում է հետևյալում․աղետի հետևանքների վերացման ուղղությամբ (Շնող և Քարկուփ բնակավայրեր) մաքրման, նոր կոմունիկացիաների անց կացման և վթարավերականգնողական այլ հրատապ և անհետաձգելի աշխաատնքների իրականացմամբ պայմանավորված, տվյալ տեղամասերին ու հատվածներին տեխնիկայի մոտեցման այլընտրանքային լուծումներ չլինելու պատճառով, անհրաժեշտությունից ելնելով հատվել են տվյալ բնակավայրերի բնակիչներին պատկանող, մոտ քառասուն հատ (վերջնական, ճշտված քանակները կներկայացվեն ըստ անհրաժեշտության) հինգ և ավելի տարիք ունեցող համեմատաբար բարձրարժեք բերքի տակ գտնվող (թզենի, արքայախնձոր, կեռասենի և այլն) ծառատեսակներ, որոնց համար որպես փոխհատուցվող գումարի չափ առաջարկում ենք նախատեսել /մեկ ծառի հաշվով/ 170-190 հազար ՀՀ դրամ։
	Չի ընդունվել։
Գնահատականները տրվել են միջինացված հաշվարկների հիման վրա, մոտեցումները ներկայացված են հիմնավորման մեջ։
       Նախագծով ոչնչացված կամ կորսված պտղատու ծառերի համար կարգով նախատեսված է միասնական մոտեցում, դիտարկված դեպքերը սույն նախագծով չեն կարող կարգավորվել, քանի որ չեն առաջացել աղետի հետևանքով։

	Ի պատասխան  08.07.2024թ. թիվ 01/13457-2024 գրության՝ ՀՀ ներքին գործերի նախարարությունում ուսումնասիրվել են «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» և «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշումների նախագծերը, որոնց վերաբերյալ առարկություններ և առաջարկություններ չկան։

	«Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» Հայաստանի Հանրապետության կառավարության որոշման նախագծով հաստատված հավելվածի 8-րդ կետի համաձայն՝ փոխհատուցումն ստանալուց հետո շահառուի կողմից՝ անկած կամ կորսված գյուղատնտեսական կենդանիների, ոչնչացված կամ կորսված պտղատու ծառերի, հատապտղի թփերի ու ցանքատարածությունների դիմաց լրացուցիչ պահանջ չի կարող ներկայացվել պետական կառավարման համակարգի ու տեղական ինքնակառավարման մարմիններին։ Այս առումով գտնում ենք, որ ՀՀ կառավարության որոշմամբ նման արգելքի նախատեսումը խնդրահարույց է անձի իրավունքների սահմանափակման, այդ թվում դատական պաշտպանության իրավունքի սահմանափակման տեսանկյունից, բացի այդ արգելքի նախատեսումը առանց որևէ իրավական հետևանքի նախատեսման չի կարող ծառայել նախատեսված նպատակին, ուստի ելնելով վերոգրյալից՝ առաջարկում ենք հանել հավելվածի 8-րդ կետով նախատեսված կարգավորումը:

